
ᕿᒥᕐᕈᓗᒋᑦ ᖃᓄᐃᖓᓕᖅᑎᑦᑎᓂᐅᔪᑦ ᐊᔾᔨᒌᙱᑦᑐᑦ ᓯᓚᐅᑉ ᖃᓄᐃᓐᓂᖏᓐᓂᑦ ᐊᒻᒪᓗ

ᐊᓯᐊᙳᖅᐸᓪᓕᐊᔪᑦ ᑕᕆᐅᑉ-ᓯᑯᖓᓂᑦ ᐱᔪᓂᒃ ᒥᑏᑦ ᒪᓐᓂᓕᐅᕈᖕᓇᕐᓂᖏᓐᓄᑦ ᐊᒻᒪᓗ

ᖃᑉᓯᐅᓂᖏᓐᓄᑦ ᖃᓄᐃᓄᓕᐅᕐᓂᐅᔪᑦ. 
ᕿᒥᕐᕈᓗᒋᑦ ᐊᒻᒪᓗ ᓇᓚᐅᑦᑖᕐᓗᒋᑦ ᖃᓄᐃᓕᐅᖃᑎᒌᖕᓂᐅᔪᑦ ᓇᓄᕐᓄᑦ ᐊᒻᒪᓗ ᒥᑎᕐᓄᑦ ᓯᑯ
ᓄᖑᑉᐸᓪᓕᐊᑎᓪᓗᒍ ᐱᔾᔪᑕᐅᓂᖓ ᓇᓄᐃᑦ ᐅᑉᓗᖏᓐᓂᒃ ᒥᑏᑦ ᐱᖃᑦᑕᕐᓂᖏᓐᓄᑦ. 
ᖃᐅᔨᓗᒋᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐃᓂᖏᑦ ᖃᐅᔨᓂᐊᕐᓗᒋᑦ ᐱᔾᔪᑕᐅᔪᖕᓇᖅᑐᑦ ᐅᐊᖕᓇᖓᓂᑦ

ᐱᓕᕆᕝᕕᒡᔪᐊᓕᐅᕐᓂᐅᔪᑦ, ᐱᓗᐊᖅᑐᒥᑦ ᐅᑭᐅᓗᒃᑖᖅ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᖃᑦᑕᕐᓂᐅᔪᑦ. 
ᑐᑭᓯᐊᓗᒋᑦ ᑎᒥᐅᑉ ᖃᓄᐃᓕᐅᕐᓂᖏᑦ ᐊᒃᑐᐊᓂᖃᖅᑐᑦ ᓯᓚᐅᑉ ᐊᓯᔾᔨᖃᑦᑕᕐᓂᖓᓄᑦ,
ᐱᐊᓛᓕᐅᕆᓂᕐᓄᑦ, ᐊᒻᒪᓗ ᐊᒃᓇᒃᓯᒪᔪᖕᓇᕐᓂᖏᑦ ᐅᑭᐅᖅᑕᖅᑐᒥᑦ ᐱᐊᓛᓕᐅᕆᓂᖏᑦ ᑎᑭᑦᑕᖅᑐᑦ
ᑎᖕᒥᐊᓄᑦ. 
ᓇᒧᙵᐅᓂᖏᑦ ᑎᖕᒥᐊᑦ ᖃᐅᔨᓴᕐᓗᒋᑦ ᐊᑐᕐᓗᓂ ᔩᐲᐊᔅᓂᒃ ᐊᒥᓱᙳᕆᐊᕐᓂᐊᕐᓗᒋᑦ

ᓯᒡᔭᒦᖃᑦᑕᕐᓂᖏᑦ ᐊᒻᒪᓗ ᑕᕆᐅᕐᒥᐅᑕᐃᑦ ᑎᖕᒥᐊᑦ ᓄᓇᒥᑦ ᐃᓂᒦᖃᑦᑕᕐᓂᖏᑦ. ᖃᐅᔨᔭᐅᔪᑦ
ᐃᑲᔪᐃᓂᖃᕐᓂᐊᖅᑐᑦ ᖃᓄᐃᖓᓂᐊᕐᓂᖓᓄᑦ ᐃᒪᕐᒥᐅᑕᓂᒃ ᒥᐊᓂᖅᓯᓂᖃᕐᕕᐅᔪᒪᔪᑦ ᒪᓐᓇᐅᔪᖅ
ᑐᒃᓯᕋᐅᑕᐅᔪᑦ ᐅᐊᖕᓇᖓᓂᑦ ᑕᓯᐅᔭᕐᔪᐊᕐᒧᑦ.

ᖃᐅᔨᓴᐃᓂᕗᑦ ᑲᓇᖕᓇᖓᓂᑦ ᐃᒪᕐᒥᑦ ᕿᑭᖅᑕᕐᒥᑦ ᐱᓕᕆᐊᖑᒋᐊᓚᐅᖅᑐᖅ 1996-ᒥᑦ ᐅᐸᓗᐊᑉᓗᒋᑦ
ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᒥᑏᑦ ᐅᖓᑎᓗᐊᖓᓄᑦ ᒪᖃᐃᑕᐅᖃᑦᑕᕐᓂᖏᑦ

ᐅᑭᐅᖅᓯᐅᕐᕕᒋᕙᒃᑕᖏᓐᓂᑦ ᐱᖓᖕᓇᖓᓂᑦ ᐊᑯᑭᑦᑐᕐᒥᑦ. ᑕᐃᒪᙵᓂᑦ, ᐊᒥᓱᑦ ᓄᑖᑦ ᐱᔾᔪᑕᐅᔪᑦ
ᓴᖅᑭᓯᒪᓕᖅᑐᑦ ᐊᒻᒪᓗ ᐊᑯᓂᐅᔪᒥᑦ ᖃᕆᑕᐅᔭᒃᑯᑦ ᑐᖅᑯᖅᓯᒪᔭᕗᑦ ᐊᖏᒡᓕᒋᐊᖅᓯᑎᑦᑎᓯᒪᔪᑦ

ᖃᐅᔨᓴᐃᓂᕆᔭᑉᑎᖕᓂᑦ ᑭᐅᔾᔪᑎᒋᓂᐊᕐᓗᒋᑦ ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᓄᓇᓕᖕᓂᑦ ᐊᒻᒪᓗ

ᐊᕙᑎᓕᕆᓂᕐᒥᒃ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓄᑦ. ᐊᒥᓱᑦ ᓴᖅᑭᑉᐸᓪᓕᐊᔪᑦ ᐱᔾᔪᑕᐅᔪᑦ ᒫᓐᓇᐅᔪᖅ
ᖃᐅᔨᓴᖅᑕᐅᔪᓂᑦ ᐃᓚᐅᔪᑦ ᐱᔾᔪᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐱᕝᕕᐅᖃᑦᑕᖅᑐᓂᒃ
ᐱᕙᓪᓕᐊᓂᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᐅᑕᓄᑦ ᑎᖕᒥᐊᓄᑦ. ᐊᖏᒡᓕᕙᓪᓕᐊᔪᖅ, ᖃᐅᔨᔭᕗᑦ ᐱᔾᔪᑎᖃᖅᑐᑦ
ᑎᖕᒥᐊᑦ ᐊᐅᓚᓐᓂᖏᓐᓂᒃ ᐊᒻᒪᓗ ᐃᓂᒋᖃᑦᑕᖅᑕᖏᑦ ᐃᑲᔪᐃᓂᖃᖅᑐᑦ ᐸᕐᓇᐃᓂᕐᒧᑦ ᐃᒪᕐᒥᐅᑕᓂᒃ
ᒥᐊᓂᖅᓯᕝᕕᐅᔪᒪᔪᓄᑦ ᐅᐊᖕᓇᖓᓂᑦ ᑕᓯᐅᔭᕐᔪᐊᑉ.

ᖃᐅᔨᓴᐃᓂᕆᔭᑉᑎᖕᓄᑦ ᐱᔾᔪᑕᐅᔪᓂᑦ ᐃᓚᐅᔪᑦ: 
1.

2.

3.

4.

5.

ᐱᓕᕆᐊᕐᒥᑦ  ᐱᔾᔪᑎᓕᒃ



ᒥᐊᓂᖅᓯᓂᐅᔪᖅ ᐃᒪᕐᒥᐅᑕᓂᒃ ᑲᓇᑕᒥᑦ ᓯᕗᓪᓕᖅᐸᐅᑎᔭᐅᔪᒪᔪᖅ. ᐅᑭᐅᖅᑕᖅᑐᒥᑦ, ᒐᕙᒪᒃᑯᓐᓂᑦ

ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᓖᑦ ᐱᓕᕆᖃᑎᒌᒃᑐᑦ ᖃᐅᔨᓂᐊᕐᓗᒋᑦ ᐅᓂᔪᑦ ᒥᐊᓂᕆᔭᐅᔭᕆᐊᖃᖅᑐᑦ.
ᐊᑐᖅᑕᐅᓂᖓ ᐃᓂᖃᕐᓂᖓ ᑕᕆᐅᑉ ᓂᕐᔪᑎᓄᑦ ᐃᓚᒋᔭᐅᔪᖅ ᐃᓱᒪᒋᔭᐅᑉᓗᓂ ᐃᒪᕐᒥᐅᑕᓂᒃ

ᒥᐊᓂᖅᓯᓂᖃᕐᕕᓕᐅᕐᓂᐊᕐᓗᓂ.

ᐱᓕᕆᔨᕗᑦ ᐃᑲᔪᐃᓂᖃᖅᑐᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐃᓂᐅᔪᒥᒃ ᖃᐅᔨᓴᐃᓂᕐᒧᑦ ᐊᑑᑎᖃᕐᓂᐊᖅᖢᓂ
ᖃᓄᐃᖓᓂᐊᕐᓂᖓᓄᑦ ‘ᓴᓪᓕᕐᒥᑦ ᐃᓂᐅᔪᖅ ᐱᔭᐅᔪᒪᓂᖓ’-ᓂᕐᒥᒃ. ᐃᓂᐅᔪᖅ ᐊᕙᓗᓯᒪᔪᖅ ᖃᓂᑦᑐᓂᑦ
ᐃᒪᕐᓂᑦ ᓴᓪᓕᐅᑉ ᖃᓂᑕᖓᓂᑦ ᐊᒻᒪᓗ ᐊᒃᐸᑑᕐᔪᐊᕐᒥᑦ ᑭᕙᓪᓕᕐᒥᑦ ᓄᓇᕗᒻᒥᑦ. ᐃᓂᐅᔪᖅ 93000 ᑭᓛᒥᑕ2-
ᖑᔪᖅ ᑕᓯᐅᔭᕐᔪᐊᕐᒥᑦ ᐊᒥᓱᑲᓪᓚᐅᔪᓄᑦ ᑕᕆᐅᕐᒥᐅᑕᓂᒃ ᐆᒪᓂᖃᖃᑎᒌᒃᑐᖃᖅᖢᓂ, ᐊᒻᒪᓗ 1.6%-
ᓗᐊᖑᔪᖅ ᑲᓇᑕᐅᑉ ᑕᕆᐅᖓᓂᑦ.

ᓴᓪᓕᖅ ᐊᖏᓛᖑᔪᖅ ᕿᑭᖅᑕᖅ ᑕᓯᐅᔭᕐᔪᐊᕐᒥᑦ, ᖃᓂᑕᖓᓂᑦ ᐊᐅᓚᓃᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ Foxe
Basin ᐃᒪᖏᓐᓂᑦ; ᑕᐃᒪᓐᓇᒧᑦ ᑕᕆᐅᕐᒥᐅᑕᐃᑦ ᐱᐊᓛᓕᐅᕐᕕᒋᑦᑎᐊᖅᖢᓂᐅᒃ. ᐃᓂᐅᔪᖅ ᐱᒻᒪᕆᐅᔪᖅ
ᐃᒪᕐᒥᐅᑕᓄᑦ ᐆᒪᔪᓄᑦ ᐃᓚᐅᑉᓗᑎᒃ ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐊᕐᕖᑦ. ᐊᐃᕖᑦ ᖃᑭᖅᓯᒪᕝᕕᖏᓐᓂᒃ

ᐱᑕᖃᐅᖅᖢᓂᓗ, ᓇᓄᐃᑦ ᓯᑎᖏᓐᓂᑦ, ᐊᒻᒪᓗ ᓂᕆᕝᕕᐅᖃᑦᑕᖅᑐᓂᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᑖᒻᓇ
ᓄᑖᖅ ᒥᐊᓂᖅᓯᓂᖃᕐᕕᙳᖅᑎᑕᐅᔪᒪᔪᖅ ᐊᕙᓗᓯᒪᔪᖅ ᒪᕐᕉᖕᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᑎᑭᖃᑦᑕᖅᑐᑦ ᑎᖕᒥᐊᖃᕐᕕᖏᓐᓂᑦ: ᕼᐃᐅᕆ ᒋᐱᓐᔅ (ᐃᒃᑲᑦᑐᐊᖅ)
ᑎᑭᑦᑕᖅᑐᑦ ᑎᖕᒥᐊᖃᕐᕕᒃ, ᐊᒻᒪᓗ ᑲᓇᖕᓇᖓᓂᑦ ᐃᒪᖅ (ᖃᖅᓴᐅᖅᑑᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ  ᐃᓂᐅᔪᓄᑦ  

ᑐᒃᓯᕋᐅᑎ  ᐃᒪᕐᒥᒃ  ᒥᐊᓂᖅᓯᓂᖃᕐᕕᐅᔪᒪᔪᒥᑦ .  

ᐅᑎᕐᓂᖅ

ᓇᓗᓇᕈᓐᓃᓚᐅᖅᑐᖅ 2020 ᐱᒋᐊᓵᖅᑎᑦᖢᒡᒍ

ᐊᒃᑐᐃᓂᖓ ᓄᕙᒡᔪᐊᕐᓇᖅ-19 ᐊᒥᓱᓄᑦ

ᐊᑦᓂᐊᕈᑕᐅᕙᓪᓕᐊᔪᒧᑦ

ᐊᒃᑐᐃᓂᖃᒻᒪᕆᖕᓂᐊᖕᒪᑦ ᑭᑐᒥᐊᓄᑦ ᑲᓇᑕᒥᑦ,
ᐱᓗᐊᖅᑐᒥᒡᓗ ᐅᖓᓯᒃᑐᒥᐅᓄᑦ ᐅᑭᐅᖅᑕᖅᑐᒥᑦ.
ᐱᒻᒪᕆᐅᔪᖅ ᓯᕗᓪᓕᐅᑎᔭᕆᐊᓕᒃ ᐱᓕᕆᔨᑉᑎᑦᓄᑦ
ᑭᒡᓕᖃᖅᑎᖢᒍ ᐊᒃᑐᖅᓯᓂᕆᕙᒃᑕᕗᑦ ᓯᓚᒥ

ᐱᓕᕆᓂᕆᕙᒃᑕᑉᑎᒃᓄᑦ ᐅᑭᐅᖅᑕᖅᑐᒥᐅᓄᑦ.
ᑐᓴᕐᕕᒋᓂᓗᒡᓗᒋᑦ ᓴᓪᓕᕐᒥᐅᑦ, ᓄᓇᕗᒻᒥ,
ᐱᓕᕆᔨᕗᑦ ᓄᖅᑲᖅᑎᑦᑎᔪᒪᓕᓚᐅᖅᐳᑦ 2020−ᒥ
ᐊᒻᒪᓗ 2021−ᒥ ᓯᓚᒥ ᐱᓕᕆᓐᓇᒥ.

2022−ᒥ, ᐱᓕᕆᖃᑎᒋᔭᕗᑦ ᒐᕙᒪᒃᑯᑦ

ᖃᐅᔨᓴᖅᑎᖏᑦ, ᐅᑭᐅᖅᑕᖅᑐᒥᐅᑦ,
ᐃᓕᓐᓂᐊᖅᑎᐊᖅᓯᕐᓂᕐᒧᑦ ᐃᓕᓐᐊᖅᑎᑦᓯᔨᒪᕆᒃ

ᐃᓕᓐᓂᐊᖅᑏᓪᓗ ᖁᕕᐊᓱᓚᐅᖅᐳᑦ

ᐱᓕᕆᖃᑎᒌᒃᑲᓐᓂᕆᐊᒃᓴᖅ ᐊᒥᓱᓄᑦ

ᐱᓕᕆᐊᒃᓴᓄᑦ ᐱᔾᔪᑎᖃᓪᓗᐊᑕᖅᖢᑎᒃ

ᐊᒃᑐᖅᓯᔪᓂᒃ ᐅᑭᐅᖅᑕᖅᑐᒥ ᐊᔾᔨᒌᙱᑦᑐᓂᒃ

ᐆᒪᔪᓂᒃ. ᐱᓕᕆᖃᑎᖃᑦᑎᐊᓚᐅᖅᐳᒍᑦ

ᐃᑲᔪᖅᑐᐃᔪᓂᒃ ᐱᓕᕆᖃᑎᒋᔭᑦᑎᓐᓂᒃ ᐊᒻᒪᓗ

ᐱᓕᕆᖃᑎᒋᔭᑉᑎᒃᓂᒃ ᓴᓪᓕᕐᒥᐅᑕᓂᒃ

ᐅᔾᔨᖅᑐᑦᓯᐊᖅᖢᑕ ᐊᒻᒪᓗ ᐅᔾᔨᖅᑐᑦᓯᐊᖅᖢᑕ
ᐸᕐᓇᐃᕐᖢᑕ ᑕᒪᑐᒪᓂ ᐊᕐᕌᒍᒥ ᓯᓚᒥ ᐱᓕᕆᓐᓇᒥ
ᑭᑐᒥᐊᓄᑦ ᐅᓗᕆᐊᓇᖅᑐᒦᖁᖏᖢᒋᑦ.  ᐃᑉᓚᐅᓖᑦ
ᓄᖑᐊᓂ ᑕᒪᕐᒥᑦ ᐅᒥᐊᕐᔪᐊᒥ ᐱᓕᕆᔨᐅᖃᑎᒌᑦ
ᐅᑕᖅᑭᓚᐅᖅᐳᑦ ᐱᕙᓪᓕᐊᔪᓂᒃ ᖁᕕᐊᓱᒃᖢᑎᒃ

ᑐᓴᕈᒪᖢᑎᑦ ᒍᕌᓐᖅᒥᑦ, ᔫᓴᐃᐊ (ᓇᑯᓛᖅ), ᒫᒃ
(ᐃᑐᒃ), ᔮᔅ ᐊᒻᒪᓗ ᔭᐃᒥᓯ ᓯᑭᑑᓚᐅᖅᑐᑦ ᓴᓪᓕᕐᒥᑦ
ᖃᖅᓴᐅᑑᒧᑦ ᑖᒻᓇ ᕿᑭᖅᑕᒥ ᑕᖕᒫᖅᓯᒪᕝᕕᒃ

ᐱᐅᑦᑎᐊᕐᓂᖓᓂᒃ. ᓯᓚᑦᑎᐊᖑᓚᐅᖅᑐᖅ ᐊᕐᕌᒎᒃ
ᒪᕐᕉᒃ ᐊᓂᒍᖅᑐᑦ ᐃᑲᔪᖅᑐᐃᔪᓗᒃᑖᖑᙱᖦᖢᑕ,
ᐊᑐᐃᓐᓇᐅᓚᐅᖅᖢᓂᓗ ᐱᓕᕆᔨᓗᒃᑖᓄᑦ

ᐃᓚᐅᔪᓐᓇᖅᓯᑉᓗᑎᑦ

ᖃᐅᔨᓴᒃᑲᓐᓂᖅᑑᓗᐊᖅᖢᑎᒡᓗ.

ᖁᕕᐊᓲᑎᒋᓚᐅᖅᐸᕋ ᐅᑎᖅᑐᓗᐊᓚᐅᕋᒪ 17-
ᒋᓕᖅᑕᖓᓄᑦ ᓯᓚᒥ ᐱᓕᕆᓂᕐᒧᑦ ᒥᑎᕕᒃ/
ᑲᖏᖅᖢᒃ ᕿᑭᖅᑕᖓᓂ ᐅᓂᑉᑳᑦᓯᐊᕐᓇᖏᑦᒪᑦ.
ᐱᓕᕆᖃᑎᖃᑦᑎᐊᖅᑰᔨᓂᖅ ᐊᒥᓱᓂᒃ

ᐊᔾᔨᒌᙱᑦᑐᓂᒃ ᐱᓕᕆᖃᑎᒌᓂᒃ,
ᐊᔾᔨᒌᙱᑦᑐᓂᒃ ᖃᐅᔨᖃᑦᑕᖅᓯᒪᔭᖏᓐᓂᒃ

ᐊᒻᒪᓗ ᐱᓕᕆᐊᖑᑦᑕᖅᓯᒪᔪᓂᒃ, ᒥᑎᕕᒃ/
ᑲᖏᖅᖢᐊᓗᒃ ᐅᕙᒻᓄᑦ ᐊᒃᑐᐊᓂᖃᖅᐳᖅ. ᑖᒃᑯᐊ
ᐱᓕᕆᖃᑎᒌᑦ ᐃᑲᔪᖃᑎᒌᑕᕌᖓᑕ, ᑕᒪᓐᓇ

ᖃᐅᔨᓴᕐᓂᖅ ᒪᓕᒃᐸᒃᐳᖅ. ᐅᑉᓗᐃᑦ ᐊᒥᓲᖏᑐᑦ

ᐊᓂᒍᖅᑎᖢᒋᑦ ᑐᐊᕕᓗᐊᓕᖅᖢᑕ, ᐱᓕᕆᐊᑉᑎᒃᓄᑦ
ᖃᐅᔨᓴᓕᓚᐅᖅᐳᒍᑦ ᒥᑏᑦ ᒥᒃᓵᓄᑦ ᓯᓚᐅᑉ

ᐊᔭᕈᖅᐸᓪᓕᐊᓂᖓᓂᒃ, ᖃᐅᔨᓴᖅᖢᑕ ᖃᓄᖅ

ᐊᒪᐅᓕᒐᐃᑦ ᑲᒪᒋᔭᐅᕙᖕᒪᖔᑖ. ᓇᐃᓂᖅᓴᒃᑯᑦ

ᐊᔭᕈᕋᔪᒃᖢᓂᓗ ᐅᐱᕐᙶᒃᑯᑦ, ᖃᖓ ᐊᒻᒪᓗ

ᖃᖓᑯᑦ ᐊᒻᒪᓗ ᓲᖅ ᓇᓄᐃᑦ

ᕿᑭᖅᑕᓕᐊᖃᑦᑕᕐᒪᖔᑕ ᐅᑭᐅᒃᑯᑦ

ᒪᖃᐃᓇᖅᓯᑎᖢᒍᑦ ᓯᑯᒥ. 2022−ᒥ ᓯᓚᒥ

ᐱᓕᕆᓐᓇᖅ ᐱᓕᕆᐊᖑᑦᑎᓯᐊᓚᐅᖅᐳᖅ,
ᐱᑦᓯᐊᕈᖅᖢᓂᓗ ᐱᓕᕆᖃᑎᒋᒃᑲᓐᓂᕆᐊᒃᓴᖅ

ᑭᑐᒥᐊᑦ ᑐᑭᓯᖃᑎᒋᒃᑲᓐᓂᕐᓗᑎᑦ

ᐊᒃᑐᐃᔾᔪᑕᐅᓱᖅᑐᖅ ᐊᔭᕈᖅᐸᓪᓕᐊᔪᒧᑦ

ᓄᓇᕐᔪᐊᕐᒥ ᐆᒪᔪᕐᓄᑦ ᐊᒻᒪᓗ ᐆᒪᔪᑦ

ᐊᔾᔨᒌᙱᑦᑐᑦ ᐃᑲᔪᖅᓱᖅᑕᖏᓐᓄᑦ.    
- ᐃᖢᐊᖅᓴᐃᔨ ᐋᓕᕗ ᓚᕝ



ᐅᑭᐅᖅᑕᖅᑐᒥᑦ ᐆᓇᖅᓯᕙᓪᓕᐊᓂᖏᑦ ᖁᑦᑎᒃᓯᕙᓪᓕᐊᕗᑦ, ᐊᒃᑐᐃᓂᕆᔭᖓᓗ ᐅᑭᐅᖅᑕᖅᑐᒥᑦ ᐆᒪᔪᐃᑦ
ᓱᓕ ᒥᑭᓗᐊᖅᐳᑦ. ᑎᐊᐃᓂᖓᓄᑦ ᖃᐅᔨᓴᖅᑕᕗᑦ ᑎᒥᖏᑦ ᐱᐅᓯᖏᓪᓗ ᖃᓄᐃᓕᐅᕈᑕᐅᔪᑦ ᐊᕐᓇᐃᑦ ᒥᑏᑦ
ᐆᓇᕐᓂᖏᓐᓄᑦ ᖃᖅᓴᐅᑑᖅ ᑎᖕᒥᐊᖃᕐᕕᒃ ᓄᓇᕗᒻᒥ. ᐊᕐᓇᐃᑦ ᒥᑏᑦ ᑕᒫᓂ ᐅᓗᕆᐊᓇᖅᑐᒦᑐᐃᓐᓇᕆᐊᓖᑦ
ᐆᓇᖅᓯᓗᐊᕐᓂᕐᒧᑦ ᒪᓂᓕᐅᖅᑎᖢᒋᑦ ᑕᐅᖄ ᒪᓐᓂᓕᐅᕕᖏᑦ ᐊᑐᖅᑕᐅᒐᔪᖕᒪᑕ, ᐱᓕᕆᐊᖃᖅᑕᖢᑎᒡᓗ
24-26−ᓄᑦ ᐅᑉᓗᓄᑦ ᐱᐊᓛᖑᖅᐸᓕᐊᓕᖅᑎᖢᑎᑦ (ᓲᕐᓗ, ᐆᒻᒪᖅᑯᑎᒥᒃ ᐅᖃᐅᓯᖃᖅᑐᖃᙱᖦᖢᓂ

ᐅᓇᑖᕆᓂᐊᕐᓗᒍ ᐊᖏᒡᓕᒋᐊᖅᓯᒪᔪᒧᑦ ᐊᐅᓚᑦᑎᕝᕕᖃᕐᓂᕐᒧᑦ ᐊᑭᓕᖅᑐᕆᐊᖃᖅᑐᓄᑦ).

ᖃᐅᔨᓴᓚᐅᖅᑕᕗᑦ ᑎᒥᖏᑦ ᐱᐅᓯᖏᓪᓗ ᐊᕐᓇᐃᑦ ᒥᑎᖏᑦ ᐊᔾᔨᒌᖏᐅᔭᖅᑐᑦ ᐆᓇᕐᓂᖏᑦ ᐃᓕᓯᓪᓗᑕ
ᐆᒻᒪᑎᐅᑉ ᑎᒡᓕᓂᖓ ᓂᐱᓕᐅᕈᑎᒥᒃ (ᓇᓗᓇᐃᖅᑕᐅᓯᒪᓚᐅᖅᑐᖅ E. ᒋᐅᓪᑖᑦ ᖃᐅᔨᓴᕐᓂᖓᓄᑦ) ᐊᒻᒪᓗ
ᐆᓇᕐᓂᖓᓄᑦ ᖃᐅᔨᓴᕐᓂᖓ (ᓯᕗᓂᐊᓂ ᓇᓗᓇᐃᖅᑕᐅᓚᐅᖅᑐᖅ R. ᓯᒥᑦᒥ ᖃᐅᔨᓴᖅᑕᐅᑎᖢᒍ) 13-ᓂᒃ
ᐊᕐᓇᓂᒃ ᒥᑎᕐᓂᒃ ᐱᑭᐅᖃᕕᖏᑦ ᐊᐅᔭᐅᓚᐅᖅᑐᖅ. ᐊᒻᒪᓗ ᓱᓕ, ᑎᑎᕋᓚᐅᕐᒥᔭᕗᑦ ᐆᓇᕐᓂᖓ ᐊᒻᒪᓗᑦᑕᐅᖅ
ᐊᓄᕆᐅᑉ ᓱᒃᑲᓂᖓ ᐱᑭᐅᖕᓂ ᐊᒻᒪᓗ ᐱᑭᐅᖃᕕᐅᔪᓂᑦ. ᑖᒃᑯᐊ ᑎᑎᕋᖅᓯᒪᔪᑦ ᐃᓚᒋᐊᖅᑕᐅᒃᑲᓐᓂᖅᐳᑦ
ᐊᔾᔨᖏᓐᓂᒃ ᑎᑎᕋᖅᓯᒪᔪᓂᒃ 2019−ᒥ (11 ᐊᕐᓇᓪᓗᐃᑦ), ᐊᒻᒪᓗ ᖃᐅᔨᓴᖅᑕᐅᓂᐊᕈᒋᔭᐅᔪᑦ 20
ᐊᕐᓇᓪᓗᐃᑦ ᐊᐅᔭᒃᑯᑦ 2023−ᒥ.

ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ ᐊᒃᑐᐃᓂᖏᑦ ᐆᒻᒪᕆᖕᓂᖏᓐᓄᑦ ᐱᐅᓯᖏᓐᓄᓪᓗ ᐊᕿᖏᑦ

ᐱᐊᓛᓕᐅᖅᑎᖢᒋᑦ ᐊᕐᓇᓪᓗᖕᓂᑦ ᒥᑎᕐᓂᑦ ᖃᐅᔨᕚᓪᓕᕈᑕᐅᓂᐊᖅᑐᖅ ᐅᓗᕆᐊᓇᖕᓂᖏᓐᓂᑦ ᓱᐱᐊᓚᔪᒥᑦ
ᐅᑭᐅᖅᑕᖅᑑᑉ ᐆᓇᕐᓂᖓᓄᑦ ᐊᔭᕈᖅᑐᓂᑦ. ᐊᒻᒪᓗ ᓱᓕ, ᓇᓚᐅᑦᑖᕐᓂᖅ ᐆᓇᕐᓂᕐᒥᒃ ᒥᑏᑦ ᐊᑐᖅᑕᒐᖏᑦ

ᐆᓇᕐᓂᕐᒧᑦ ᑕᖃᓂᕐᒥᒃ ᐊᑐᖅᑕᐅᔪᖕᓇᖅᑐᑦ ᓇᓚᐅᑦᑖᕆᓂᕐᒧᑦ ᓯᕗᓂᒃᓴᒥᑦ ᖃᓅᓂᐊᕈᒋᔭᐅᔪᓄᑦ ᓯᓚᐅᑉ
ᖃᓄᐃᓐᓂᖓᓄᑦ ᐊᒃᑐᖅᓯᓂᐅᔪᓂᒃ, ᐊᒻᒪᓗ ᖃᐅᔨᑎᓪᓗᒋᑦ ᓈᒻᒪᓈᖅᑐᒃᑯᑦ ᐊᐅᓚᑦᑎᓂᕐᒧᑦ ᖃᓄᖅᑑᕈᑎᓂᒃ
ᑖᑉᓱᒧᙵ ᐃᓕᖅᑯᓯᕆᔭᐅᔪᒧᑦ ᐱᓚᕆᐅᔪᑦ ᑕᕆᐅᕐᒥᑦ ᑎᖕᒥᐊᑦ.

ᐊᒃᑐᐃᓂᐅᕙᒃᑐᑦ ᐆᓇᕐᓂᕐᒧᑦ ᐊᒃᓱᕈᕐᓇᖅᓯᔪᒧᑦ
ᐃᕙᔪᓄᑦ ᒥᑏᑦ ᑎᒥᖏᑦ ᐃᓕᖅᑯᓯᖏᓪᓗ

ᐃᒪᓪᓕ ᒪᒃᑖᓄᑦ (M.Sc ᐃᓕᓐᓂᐊᖅᑐᖅ, ᐅᐃᓐᓱ ᓯᓚᑦᑐᓴᕐᕕᒡᔪᐊᖓ ᐱᖃᑎᖃᖅᖢᓂ
ᐃᖢᐊᖅᓴᐃᔨ ᑯᕆᔅᑏᓇ ᓯᒥᓂᐅᒃ ᐊᒻᒪᓗ ᐋᓕᕗ ᓚᕝ)

ᐆᒃᑑᑎᑦ  ᐆᒻᒪᑎᐅᑉ  ᑎᒡᓕᕐᓂᖓ  ᐊᒻᒪᓗ  ᐆᓇᕐᓂᖓᓄᑦ  ᓂᐱᓕᐅᕈᑏᑦ  ᒥᑏᑦ  ᐃᕙᕝᕕᖏᓐᓂ

ᐊᕙᑎᐅᑉ  ᐆᓇᕐᓂᖓᓄᑦ  ᓂᐱᓕᐅᕆᔾᔪᑎᓂᑦ .



ᖃᐅᓪᓗᖅᑖᑦ ᐅᑭᐅᖅᑕᖅᑐᓕᒫᒥ ᐃᕐᓂᐅᖅᑐᑦ ᒫᓐᓇ ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᐱᒋᐊᑲᖕᓂᖅᓴᐅᔪᑦ
ᐅᐱᕐᖔᒃᑯᑦ ᑎᑭᑉᐸᒃᑐᑦ ᐅᑭᐅᖅᑕᖅᑐᒧᑦ. ᐊᒪᐅᓕᒐᐃᑦ ᑮᓇᐅᔾᔭᒃᓴᔪᑦᑕᐅᕗᑦ ᐱᑭᐅᖃᕕᐅᔪᑦ, ᑐᑭᖃᖅᑐᖅ
ᐃᑲᔫᑎᒃᓴᑦ ᐊᑐᖅᑕᐅᔪᑦ ᒪᓐᓂᓕᐅᕐᓂᐊᕐᓗᓂ ᑐᙵᕕᖃᖅᐳᑦ ᐆᒪᔪᓂᑦ ᐱᔪᓂᒃ ᑲᑎᑉᐸᓪᓕᐊᔪᓂᒃ
ᐱᑭᐅᕐᕕᖏᓐᓂᒃ. ᓂᐊᐊᐅᓂᖓᓄᑦ, ᖁᐸᓄᐊᑦ ᓂᕆᕙᖕᓂᖏᓐᓄᑦ ᖁᐱᕐᕈᓂᒃ (ᓲᕐᓗ ᖁᐱᕐᕈᐃᑦ ᑯᒪᐃᓪᓗ,
ᒥᑏᑦ), ᖃᖓᒃᑰᕐᓂᖓ ᐱᑭᐅᐸᖕᓂᖅ ᐱᒻᒪᕆᐅᕗᖅ ᑕᒪᑐᒧᖓ ᖁᐱᕐᕈᓄᑦ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ
ᐊᒃᑐᐃᑎᖢᒍ ᖃᖓᒃᑰᕐᓂᖓ ᐊᐳᑎᐅᑉ ᐊᒻᒪᓗ ᓴᖅᑭᑉᐸᓪᓕᐊᓂᖏᑦ ᖁᐱᕐᕈᐃᑦ, ᐱᒻᒪᕆᐅᕗᖅ

ᖃᐅᓪᓗᖅᑖᑦ−ᐱᕈᖅᓴᐃᓂᖅ ᐊᔾᔨᖃᕐᓗᓂ ᖁᐱᕐᕈᓂᒃ.

ᑐᕌᒐᕆᔭᕗᑦ ᖃᐅᔨᓴᕐᓗᑕ ᐊᒃᑐᐊᓂᕆᔭᖏᓐᓂᒃ ᓂᖀᑦ ᐊᑐᐃᓐᓇᐅᓂᖏᑦ (ᐱᕈᖅᓯᐊᑦ) ᐊᒻᒪᓗ ᑎᒥᓕᕆᓂᖅ,
ᓇᓚᐅᑦᑖᓕᕐᒥᓗᑕᓗ ᓈᒻᒪᖕᒪᖔᑦ ᖃᖓᒃᑰᕐᓂᖓ ᖁᐱᕐᕈᐃᑦ ᐊᒻᒪᓗ ᐊᒪᐅᓕᒐᐃᑦ ᐊᔭᕈᖅᑕᕐᓂᐊᕐᒪᖔᑕ

ᓯᓚᐅᑉ ᐊᔭᕈᖅᐸᓪᓕᐊᓂᖓ ᓱᒃᑲᒃᑎᑉᐸᓪᓕᐊᑎᓪᓗᒍ. ᖃᐅᔨᓂᓗᒡᓗᒋᑦ ᐊᔾᔨᒌᙱᒪᖔᑖ ᖁᐱᕐᕈᐃᑦ ᐊᒻᒪᓗ
ᐱᑭᐅᖃᕖᑦ ᐱᕐᔪᐊᖑᓪᓗᑎᒃ ᐊᐅᓛᕈᑕᐅᔭᕆᐊᓖᑦ, ᐱᓕᕆᖃᑎᖃᓱᖅᐳᒍᑦ ᐱᐊᓛᓕᐅᖅᑐᓂᑦ ᐊᒪᐅᓕᒐᕐᓂᑦ
ᑎᖕᒥᐊᓂᒃ, ᓄᓇᕗᒻᒥ, ᕿᑭᖅᑕᑯᓗᖕᒥ ᐊᒪᐅᓕᒐᖃᑦᓯᐊᖅᖢᓂ. ᐱᑭᐅᖃᕖᑦ ᓲᕐᓗ ᐅᑉᓗᓕᖅᑐᐃᓯᒪᖢᑕ
ᐊᒻᒪᓗ ᐃᓐᓈᕈᐃᑦ ᐊᖏᓂᖏᑦ, ᐊᒻᒪᓗ ᑲᔪᓯᑦᑎᐊᕐᓂᖃᓚᐅᖅᑐᑦ (ᓲᕐᓗ, ᑲᑭᖅᓲᑎᓂᖅ ᐊᒻᒪᓗ

ᒪᑭᑉᐸᓪᓕᐊᓂᖅ). ᑲᑕᒐᖅᑐᑦ ᓂᒐᖅᑎᑦᑎᔾᔪᑏᑦ ᐊᑐᖅᑕᐅᓚᐅᖅᐳᑦ ᑲᑎᖅᓱᐃᔾᔪᑕᐅᖢᑎᒃ ᖁᐱᕐᕈᓂᒃ
ᖃᐅᔨᓴᒐᒃᓴᓂᒃ ᖃᑉᓯᐅᓕᖅᑎᑦᑎᓂᕐᒧᑦ ᐆᒪᓂᖃᖅᑐᓂᒃ ᐱᑕᖃᖅᑐᓂᒃ ᖃᐅᓪᓗᖅᑖᑦ ᐱᑭᐅᓕᐅᓂᖏᓐᓂ

ᐊᑐᖅᖢᑎᒡᓗ ᐊᑐᖅᑕᐅᒐᔪᑐᖃᕐᓂᒃ ᑎᑎᕋᖅᓯᒪᔪᓂᒃ (2007-ᒫᓐᓇᒧᑦ).

ᖃᐅᔨᓴᖕᓂᐅᓚᐅᖅᑎᖢᒍ, ᓇᓂᓯᓱᐊᕋᓗᐊᖅᐳᒍᑦ ᐱᒻᒪᕆᐅᔪᓂᑦ ᑐᓴᐅᒪᔾᔪᑎᒃᓴᓂᑦ ᖃᓄᖅ ᓯᓚᐅᑉ

ᐊᔭᕈᖅᐸᓪᓕᐊᓂᖓ ᐊᒃᑐᐃᓇᔭᖕᒪᖔᑦ ᐱᔾᔪᑎᒃᓴᓂᑦ ᐊᒥᓲᔪᓐᓃᖅᐸᓪᓕᐊᔪᓄᑦ ᐅᑭᐅᖅᑕᖅᑐᒥᑦ

ᐊᖅᑯᑎᓂᑦ. ᑎᐊᐊᐃᓂᖓᓄᑦ, ᖃᐅᔨᔭᕗᑦ ᐃᑲᔫᑕᐅᓂᐊᖅᐳᑦ ᖃᐅᔨᒪᓕᕈᑕᐅᓗᑎᒃ ᐊᒪᐅᓕᒐᐃᑦ

ᐊᔭᕈᒐᒃᓴᐅᖕᒪᖔᑕ ᐃᓱᒪᒃᓴᓯᐅᖅᑎᖢᒋᑦ ᐊᖑᒻᒪᑎᖁᖢᒋᑦ ᐊᒃᑐᐃᔾᔪᑕᐅᓱᑐᓄᑦ ᓂᕆᐅᒋᔭᐅᔪᓄᑦ

ᐊᒥᓱᖑᐸᓪᓕᐊᓂᖏᑦ ᐊᒃᑐᐃᔾᔪᑕᐅᓱᑐᓄᑦ ᓯᓚ ᐊᔭᕈᖅᐸᓪᓕᐊᔪᒧᑦ ᐅᑭᐅᖅᑕᖅᑐᒥ.

ᐊᔾᔨᖃᙱᖦᖢᓂ ᐅᖅᑰᓯᕙᓪᓕᐊᓂᖓᓄᑦ

ᐅᑭᐅᖅᑕᖅᑐᒥ ᓂᒡᓚᓱᒃᑐᒦᖦᖢᓂ
ᐊᓖᓴ ᕆᑯᐊᐃ (M.Sc ᐃᓕᓐᓂᐊᖅᑎ, ᓯᓚᑦᑐᓴᕐᕕᒃᔪᐊᖅ ᐅᐃᓐᓱᓗ ᐃᖢᐊᖅᓴᐃᔨ ᐋᓕᕗ

ᓚᕝ ᐊᒻᒪᓗ ᓘᑦᑖᖅ ᕗᕌᓐᓱᐊ ᕙᓰᓇ)



ᖃᐅᔨᓴᕐᓂᕆᔭᕗᑦ ᖃᖅᓴᐅᑑᕐᒥ ᑲᑎᖦᖢᒋᑦ ᐊᒃᓱᕈᑕᐅᕗᖅ ᐊᒥᓱᓄᑦ ᐃᓄᖕᓄᑦ ᑲᑐᔾᔨᖃᑎᒌᓄᓪᓗ. ᐃᖢᐊᖅᓴᐃᔨ ᒍᕌᓐᑦ
ᒋᐅᓪᑯᕆᔅᑦ (ᐊᕙᑎᓕᕆᔨᒃᑯᑦ ᓯᓚᐅᑉᓗ ᐊᔭᕈᐸᓪᓕᐊᓂᖓᓄᑦ ᑲᓇᑕᒥ; ECCC−ᑯᑦ) ᓯᕗᓕᖅᑎᐅᖃᑕᐅᕗᑦ ᐱᓕᕆᐊᒥᒃ
ᐱᖃᑎᖃᖅᖢᑎᒃ ᐃᖢᐊᖅᓴᐃᔨ ᐋᓕᕗ ᓚᕝ (ᐅᐃᓐᓱ), ᑯᕆᔅᑏᓇ ᓯᒥᓂᐅᒃ (ᓯᓚᑦᑐᖅᓴᕐᕕᒡᔪᐊᖅ ᐅᐃᓐᓱ), ᒫᒃ ᕗᐊᑉᔅ
(ᑳᓪᑕᓐ ᓯᓚᑦᑐᖅᓴᕐᕕᒡᔪᐊᕐᒥ), ᐹᓪ ᓯᒥᑦ (ECCC), ᐃᕚᓐ ᕆᑦᓱᑦᓴᓐ (ECCC) ᐊᒻᒪᓗ ᕼᐋᓕ ᕼᐃᓂᓐ (ECCC). ᓴᓪᓕᓂ
ᐃᑲᔪᖅᑐᐃᑦᑕᖅᑐᑦ ᐊᐃᕖᑦ ᒪᖃᐃᑐᓕᕆᔨᒃᑯᖏᑎᒍᑦ, ᐊᒻᒪᓗ ᐱᓗᐊᖅᑐᒥᒃ ᓇᑖᓴ ᐅᑦᑐᕿ ᐊᒻᒪᓗ ᔫᐱ ᐊᖑᑎᐊᓗᒃ.
ᒪ'ᓈᖅᐸᕗᑦ ᐃᓴᐱᐅᓪ ᐸᑦᓗ ᐊᒻᒪᓗ ᕌᑉ ᑭᐊᓕ ᐃᑲᔪᐃᓐᓇᖅᑕᕐᓂᖏᓐᓄᑦ ᑎᑎᖅᑲᓂᒃ ᐊᐅᓚᑦᑎᓂᕐᒧᑦ.

ᖃᐅᔨᓴᕐᓂᖅ ᖃᖅᓴᐅᑑᕐᒥ ᐱᔭᕆᐊᑐᔪᖅ ᐊᒻᒪᓗ ᓴᓇᔨᓪᓚᕆᐅᖢᓂ, ᐃᓕᓐᓂᐊᖅᑐᓂᒃ ᐱᓕᕆᑦᓯᐊᖅᑐᓂᒃ

ᐃᓕᓐᓂᐊᖅᑐᓂᒃ, ᐆᒪᔪᓕᕆᔨᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᓂᒃ. ᒥᑎᓕᕆᔨᕗᑦ 2022−ᒥ ᐅᑯᐊᖑᓚᐅᖅᐳᑦ Jupie
ᐊᖑᑎᐊᓗᒃ, ᒫᒃ ᐃᑦᑐᖅ, ᒍᕋᓐᑦ ᒋᐅᓪᑯᕆᔅᑦ, ᐋᓕᕗ ᓚᕝ, ᔫᓴ ᓇᑯᓛᖅ, ᐊᓖᓴ ᕆᑯᐃ, ᐅᓖᐱᑲ ᔭᐅᑏᓐ, ᑕᓐᑲᓐ ᕋᐃᑦ,
ᐃᐅᕆᑲ ᓂᓴᓐ, ᔭᐃᒥᓯ ᐊᓕᒃᓵᓐᑐ ᐊᒻᒪᓗ ᔮᑯᕆ ᐆᕈ. ᐊᔾᔨᙳᐊᑦ ᑕᕝᕙᓂ ᐅᓂᒃᑳᒥ ᐊᑐᐃᓐᓇᕈᖅᑎᑕᐅᔪᑦ ᐊᓖᓴ
ᕆᑯᐊᐃᒧᑦ, ᐅᓖᐱᑲ ᔭᐅᑏᓐ ᐊᒻᒪᓗ ᐃᐅᕆᑲ ᓂᓴᓐ.

ᖃᐅᔨᓴᐃᓂᕆᔭᑉᑎᖕᓂᒃ ᐱᓕᕆᐊᖃᖅᖢᓂ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐊᑭᑐᔪᐊᓘᔪᖅ ᐊᒻᒪᓗ ᐱᔭᕆᐊᖃᕐᓂᖓᑐᑦ

ᑮᓇᐅᔭᖃᖅᑎᑕᐅᖃᑦᑕᖅᑐᖅ ᑲᑐᔾᔨᖃᑎᒌᒃᑐᓄᑦ ᐱᓕᕆᖃᑎᒌᓄᑦ ᐃᓚᐅᑉᓗᑎᒃ ᑭᓯᐊᓂ ᑭᒡᓕᒋᙱᑕᖏᑦ: ᑲᓇᑕᒥᑦ
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᓂᕐᔪᑎᓂᒃ ᖃᐅᔨᓴᐃᔨᒃᑯᖏᑦ, ECCC
ᐱᕈᖃᑎᒌᒃᑐᑦ ᐱᐅᖏᑦᑐᖃᕆᐊᒃᓴᖏᓐᓂᓕᕆᔨᒃᑯᑦ ᐊᒻᒪᓗ ᓂᕐᔪᑏᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᖏᑦ, ECCC
ᑲᓇᑕᒥᑦ ᐆᒪᔪᑦ ᒥᒃᓵᓄᑦ ᐱᔨᑦᑎᕋᐃᔨᒃᑯᑦ, ᐃᒫᓗᒃ ᑐᓄᕕᐊᖅ, ᐹᕕᓐᓛᓐᒥᑦ ᓴᕕᖕᒧᑦ ᐅᔭᕋᒃᑕᕆᐊᒃᑯᑦ, ᒥᑖᒃᔅ (Mitacs),
ᑲᓇᑕᒥᑦ ᐅᑭᐅᖅᑕᖅᑐᒥᑦ ᖃᐅᔨᒪᓂᓕᕆᔨᒃᑯᑦ, ArcticNet-ᑯᑦ, ᓄᓇᕗᒻᒥ ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒧᑦ ᐸᕐᓇᐅᑎ
(NGMP), ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ, ᐅᐃᓐᓱ ᓯᓚᑦᑐᖅᓴᕐᕕᒡᔪᐊᖅ, ᓄᓇᕐᔪᐊᕐᒥᑦ ᓄᓇᒋᔭᐅᖃᑕᐅᔪᖅ

ᐅᑭᐅᖅᑕᖅᑐᒥᑦ ᑐᕌᖓᔪᖅ (PCSP), ᐅᑭᐅᖅᑕᖅᑐᒥᑦ ᓱᓇᑐᐃᓐᓇᓕᕆᓂᕐᒧᑦ ᐊᔪᕈᖕᓃᖅᓴᐃᔨᒃᑯᑦ (NSTP),
ᐅᑭᐅᖅᑕᖅᑐᒥᑦ ᐱᐅᖏᑦᑐᖅᑕᓕᕆᔨᒃᑯᑦ (NCP), ᑲᓇᑕᒥᑦ ᓄᓇᒥᑦ ᓱᓇᑐᐃᓐᓇᓂᒃ ᐊᒻᒪᓗ ᓱᓇᓕᐅᕆᓂᕐᒧᑦ
ᖃᐅᔨᓴᐃᓂᕐᒧᑦ ᑲᑎᒪᔩᑦ (NSERC), ᒑᕕᓪᑦ ᐅᐊᔅᑕᓐ (Garfield Weston) ᑐᙵᕕᒃᑯᑦ, Liber Ero ᑲᑐᔾᔨᖃᑎᒌᑦ,
ᐊᒻᒪᓗ ᑲᓇᑕᒥᑦ ᖃᐃᔨᓴᐃᓂᕐᒧᑦ ᐃᒃᓯᕙᐅᑕᐃᑦ.

ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᖃᐅᔨᒋᐊᕐᕕᐅᔪᖕᓇᖅᑐᖅ ᑐᑭᓯᐅᒪᔾᔪᒃᑲᓐ ᓂᕐᓂᒃ ᐱᔪᒪᔪᓄᑦ

ᒍᕌᓐ ᒋᐅᓪᑯᕆᔅ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 998-7364 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: grant.gilchrist@ec.gc.ca

Hᐋᓕ ᕼᐊᓂᓐ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ:  (613) 991-9973
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: holly.hennin@ec.gc.ca


